
Jɔn 15:9 Acit man ci Waar a nhiaar, en acan we nhiaar aya: rɛɛrki e nhieerdiyic.
Yithaya 43:1,2 - Epethiei 2:10 Wok ee cuɛcde, ne caŋ ci wo cak e Kritho 

Yecuyic ne kede luɔi piɛth cii Nhialic kɔn lueel, an, buk aa cool e looi wok 
keek.

Jeremia 1:5 - Galatai 1:15 Ku Nhialic, Raan ci a tɔɔu pei ne maar yac, go ya cɔɔl
ne dhueeŋ de yenpiɔu, te ci en piɔu miɛt,

Jɔn 15:16 Acie week e lɔc ɛn, ee yɛn e lɔc week, ku taau week tedun, yan, bak 
lɔ luɔk, ago mithkun tɔu: ago na de ke bak lip tede Waar ne rinki, ka bi gam 
week.

3 Jɔn 1:2 Mɛnh nhiaar, yɛn ee lɔŋ luɔi bi yin kerieec aa thŋic, ku ba tɔu e yi piɔl 
guop, cit man ee piɔndu tɔu apiɛth.

Yithaya 43:4 - 1 Petero 2:9,10 Ku wek ee dhien ci lɔc, bany ke ka ke Nhialic, 
bany ke dhien e malik, jur ɣerpiɔu, kɔc lɛɛn ke Nhialic pei, ke we bi kɔc aa 
guieer piath de Raan e cool week bei e cuɔlic bak aa tɔu e ɣɛɛrdɛn e pinyic 
ɣɛɛrdɛn e gai. 10 Ɣɔn wek e cie kɔc, ku enɔɔne we ci aa kɔc ke Nhialic: wek 
aa ken kokdepiɔu yok ɣɔn, ku enɔɔne acak jɔ yok.

Jeremia 31:3 - Epethiei 1:4 acit man ci en wo lɔc ne Krithoyic ɣɔn thɛɛr aŋoot 
piny ke kene cak, ne nhieer nhiɛɛr en wook, luɔi bi wok piɔth ɣɛɛr ku cin ke bi 
wo gɔk e yenɔm.

2 Timotheo 1:9 Ee Nhialic en e kony wo wei, ago wo cɔɔl e cɔt ɣeric, acie kede 
luɔida, ee kede yenpiɔu etok, ku ne dhueeŋ de yenpiɔu, dhueeŋ ci yien wook 
e Kritho Yecuyic ɣɔn thɛɛr ŋoote piny ke kene cak,

Jɔn 3:16 Nhialic e piny nɔm nhiaar alal, arek abi miɔɔc e Wendɛn ci dhieeth 
etok, ke raan gam en cii bi maar, raan ebɛn, ku bi dɛ piir athɛɛr.

Kothea 11:8; Yithaya 49:15,16; & Yithaya 41:13,14 
Luk 12:32 Du riɔc, yin luny koor: anu e Wuoordun piɔu luɔi bi en we miɔɔc e 

ciɛɛŋ.
Mathayo 28:20 yak ke wɛɛt, bik kaŋ aa dot kedhie ka ca thɔn week; ku ya ki, yɛn

ee cool e tɔu wo week e akoolyniin kedhie, aɣet thok bi piny thok. Amen.
Jɔn 14:1 Duoki wepiɔth tɔ jieth, we ye Nhialic gam, gamki yɛn ayadaŋ.
Thaam 23:1 - Jɔn 10:11 Yɛn ee tin piɛth tin e thok: ku tin piɛth ee weike gaam 

ne baŋ de thok.
Thaam 23:2 - Nyuuth 7:17 Nyɔŋamaal nu e thoonyditic cil abi keek aa tiit, ku ye 

ke kuaath te nu awɛŋ ke piu ke piir; ku Nhialic abi piu aa weec e kenyiin 
kedhie. 

Thaam 23:3,4 - Luk 1:79 Bi aa many e kɔc riaau kɔc rɛɛr tecol ku reerki atieptiep
e thuɔɔuwic; Ago wocok dak kueer e matic.



Thaam 23:5,6 - 2 Korinthoi 1:10 Raan e wo luok ne thon diit yinya, ku ŋoot ke ye
wo luok: ku yen a ŋathku luɔi bi en ŋoot ke luak wook aya;

Pilipoi 4:7 Ku man e Nhialic, man e kɔc dhal e ŋic kedhie, abi week gel piɔth ku 
gel ka yak tak e Kritho Yecuyic.

Kaaŋ 3:24 & Thaam 4:8 - Jɔn 14:27 Mat en a nyaŋ week; mandi en a gam 
week: niiɔc miaac ɛn week, acii cit man e miɔc ee kɔc ke piny nɔm we miɔɔc. 
Duoki wepiɔth tɔ jieth, ku duoki wepiɔth tɔ riɔc.

Thaam 33:18 - 1 Petero 3:12 Nyin ke Bɛnydit ayek kɔc piɛthpiɔth woi, Ku yithke 
ayek palden dap piŋ: Ku Bɛnydit ee yenyin jɔt e kɔc e kerac looi.

Romai 5:2 raan ci wo liep kueer le wok e dhueeŋic dhueeŋ tɔu wok thin enɔɔne, 
ne gam ci wok gam, agoku piɔth miɛt ne ŋath ŋɛɛth wok dhueeŋ de Nhialic.

Yithaya 55:12 - Luk 19:40 Go pɔk nɔm keek, yan, Wek yɔɔk, yan, Te miime 
kɔcke, ke kɔi gup adueerki coot enɔnthiine.

Jɔn 16:22 Ku week aya, we de dhien e wepiɔth enɔɔne: ku we ba bɛ tiŋ, aguɔki 
piɔth miɛt, ku miɛt e wepiɔth acin raan bi e nyaai tede week.

Luk 12:9 ku raan e ya jai e kɔc niim, yen aba jai e tuuc ke Nhialic niim.
Mathayo 10:30 Acakaa nhim ke weniim ayeke kueen nyiin kedhie.
Yithaya 54:10 - Mathayo 24:35 Tenhial abi nyai ayi piny, ku welki aciki bi nyai 

ananden.
Mathayo 11:28-30 Baki te nuo yɛn, wek kɔc nɛk luɔi ril wedhie, ayi kɔc ci duɔɔny

e kathiek ɣɛɛcki, ke we ba gam lɔŋ ba wek lɔŋ. 29 Damki luɔidi, ku yak rot 
piɔɔc e yɛn; yɛn ŋic reer emaath, ku yɛn ee rot tɔ koor; ke we bi lɔŋ yok e 
wepiɔth. 30 Luɔidi ee luɔi cii ril, ku ke ya gam kɔc bik ɣaac ee kepiɔl.

Tholomon 2:10 & Kothea 2:14,19,20 
2 Korinthoi 11:2 Yɛn de yic tiɛɛl e biakdun, tiɛɛl e Nhialic: luɔi can week tɔ thiak e

mony tok, luɔi ban week gam Kritho cit man e dhueny ɣerewic.
Exodus 3:14 - Eberuu 13:8 Yecu Kritho ee tɔu e tau mane guop, waanakol, ayi 

ekoole, yeka, aɣet athɛɛr.
Kothea 13:4 - Luɔi De Tuuc 4:12 Ku kunydewei aliu ne raan daŋ: ku acin rin kɔk 

e piny nɔm, rin ci gam kɔc, rin bi wo dhil kony wei ne keek.
Jɔn 15:14 Wek ee mathki, te ya wek ka ca thɔn week looi.
Jɔn 14:6 Go Yecu lueel, yan, Yɛn aye kueer, ku yɛn aye yic, ku yɛn aye piir: acin

raan bɔ tede Waada, te ken en teek tede yɛn.
Nyuuth 3:20 Ya ki, kaac ɣot thoke, ke ya tɔŋ ɣot thok: te de en raan piŋ arol ku 

liep ɣot thok, ke yɛn bi bɛn ɣot tede yen, ku buk aa cam etok, yɛn woke yen.

